
10 LEGIZLATURA - LAQGHA NO. 31
TAL-KUNSILL LOKALI SAN PAWL IL-BAHAR

Lill-Membri kollha tal-Kunsill Lokali

Qed tigi mitlub/a biex tattendi ghal-laqgha tal-Kunsill Lokali numru 31 li ser tinzamm fl-
Uffic¢ju Amministrattiv tal-Kunsill Lokali nhar il-Hamis, 13 ta’ Awwissu 2026, fil-17.30.

Din il-laqgha ser tixxandar live fuq I-internet u hi miftuha ghall-pubbliku.

(. IFFIRMATA
Bjorn Bonello — Agent Segretarju Ezekuttiv

AGENDA 31
31.1 Qari ta' ittri ta' apologija;
31.2 Kunsiderazzjoni u approvazzjoni ta' minuti — Laqgha numru 30;
31.3 Punti mill-minuti;
314 Komunikazzjoni mis-Sindku;

31.5 Diskussjoni dwar storbju fil-lokalita;

31.6 Diskussjoni dwar house connections, hrug ta' drenagg u hsarat fl-
infrastruttura;

31.7 Rapport tal-accountant fuq l-awditjar tar-rapporti finanzjarji;
31.8 Intervisti ghas-Segretarju Ezekuttiv;

31.9 Uzu ta' kameras imwahhla mil-LESA ghal skopijiet ta'
enforcement;

31.10 Traffic Management Study Xemxija;

31.11 Claims ta' hsarat;

31.12 Twegibiet ghall-mistogsijiet tal-Kunsilliera;

31.13 Approvazzjoni ta’ kontijiet u xiri ta’oggetti/servizzi;

31.14  Approvazzjoni tal-iskeda tal-pagamenti ;

31.15  Aggornament ghal-laqgha li jmiss

Kunsilliera/Councillors: Alexander Agius; Anne Marie Fenech; Sandra Gauci; Daryl Connor; Rachel Antoinette Williams; Alan
Bugeja; Clevion Micallef; Joseph Matthew Attard; Alexandra Smart Costantino; Mary Borg; Raymond Tabone. Agent
Segretarju Ezekuttiv/Acting Executive Secretary: Bjorn Bonello

Qari ta' ittri ta' apologija
Is-Sindku fetah il-laqgha fis-17:30 u rringrazzja lill-membri prezenti kif ukoll 1il dawk li

kienu ged isegwu l-laggha online. Huwa informa li 1-Kunsilliera Anne Marie Fenech u |

Kunsillier Daryl Connor talbu li jigu skuzati mil-laggha.

Kunsiderazzjoni u approvazzjoni ta' minuti — Laqgha numru 30

Is-Sindku ipprezenta l-minuti tal-laqgha numru 30 hekk kif miktuba mill-Agent Segretarju
Ezekuttiv.

Fuq proponiment tal-Vi¢i Sindku Chris Vella Petroni, issekondat mill-Kunsillier Alex

Agius, kien hemm gbil unanimu u I-minuti gew approvati hekk kif prezentati.

Punti mill-minuti

Parkegg tal-Iskola Primarja tal-Qawra — Mis-sistema gdida ta’ registrazzjoni li bdiet
tintuza recentement, irrizulta li hemm numru ispazji tal-parkegg mhux ged jintuza b’mod
korrett u xi vetturi qed jithallew fil-parkegg ghal perjodi twal, fosthom karozzi minghajr
licenzja jew vetturi li geghdin jistennew partijiet jew tiswijiet. Dan kollu qed isehh minkejja
t-tabella uffi¢jali li tiddikjara li I-vetturi ma jistghux jinzammu fil-parkegg ghal aktar minn

ammont limitat ta’ sighat.

Hasil ta’ bankini u toroq — Is-Sindku informa li I-kwotazzjonijiet 1i r¢ieva 1-Kunsill kienu
kalkolati fuq bazi ta’ bowser u mhux skont I-ammont ta’ metri ta’ bankini. Ghaldagstant,
qed jigi ssuggerit li 1-Kunsill jitlob servizz minghand min jikkwota fuq bazi ta’ kejl ¢ar tal-
metri li jistghu jinhaslu, u fl-istess hin isir aktar ricerka dwar kemm metri ta’ hasil jista’
jkopri bowser wiehed sabiex il-prezzijiet ikunu jistghu jigu evalwati b>’mod aktar preciz u

trasparenti.

Il-kaz ta’ Fra Ben — Is-Sindku informa li s’issa 1-avukat ghadu ma ta l-ebda parir dwar il-

passi li ghandhom jittiehdu fil-fazi 1i jmiss.

Komunikazzjoni mis-Sindku

Ambulanza fiz-zona tax-Xemxija — Is-Sindku informa li [-Kunsill ir¢ieva talba mid-
Dipartiment tas-Sahha sabiex tigi stazzjonata ambulanza u kamra ghall-facilitajiet tal-

haddiema tas-sahha, fil-parkegg hdejn il-latrina pubblika fix-Xemxija.



Sadanittant, rapprezentanti tar-Red Cross ghamlu kuntatt mas-Sindku biex jitolbu li jkunu
jistghu jaghmlu uzu mill-konnessjoni tad-dawl tal-latrina sabiex joperaw il-van taghhom bl-
air-condition, kif ukoll li jinghataw cavetta tal-latrina sabiex l-impjegati fuq is-sit ikunu

jistghu juzawha matul il-hinijiet tal-lejl, meta l-latrina tkun maghluqa.

I1-Kunsill ma sab l-ebda oggezzjoni ghal dawn it-talbiet; madankollu gie enfasizzat li
ghandu jkun hemm kontroll ¢ar u korrispondenza formali 1i tindika min hu responsabbli mic-

cavetta tal-latrina u mill-access ghall-facilitajiet.

Zebra Crossings — Is-Sindku informa li nharget it-talba ghal kwotazzjonijiet relatati ma’
erba’ zebra crossings approvati: tlieta li jinsabu mal-front u ohra fil-vi¢inanzi tal-Mengqa.
Din l-ahhar zebra crossing bhalissa tinsab fil-kantuniera, u wara talba sabiex titressaq ftit

metri 'l quddiem, il-proposta giet approvata.

Madankollu, is-Sindku rrimarka 1i mhux ghagqli li jintefqu eluf ta” ewro sabiex din titressaq
biss ftit metri. Ghalhekk gie ssuggerit 1i 1-Kunsill jibda x-xoghol fuq iz-zebra crossings
tal-front hekk kif il-kwotazzjonijiet jigu finalizzati, filwaqt li l-aggustament tal-Menqa jigi

evalwat aktar ’il quddiem.

Talba ta’ Kwotazzjoni ghall-provista ta’ servizz u tqeghid tad-dwal tal-Milied —
Is-Sindku propona li t-talba ghall-kwotazzjonijiet tinhareg mill-gdid kif sar fis-sena
precedenti. Ghad trid issir verifika dwar jekk 1-MTA hux ser tkun responsabbli ghal armar
tat-tizjien tal-Pjazza matul l-istagun tal-Milied. Barra minn hekk, hemm bzonn tigi
kjarifikata s-sitwazzjoni dwar l-arbli permanenti li ghandhorri jitwahhlu fi Triq il-Qalb ta’
Gest u Triq is-Sajjied, sabiex ikun jista’ jitwahhal id-dawl tal-Milied.

I1-Kunsillier Raymond Tabone stagsa jekk jistax tizdied fit-talba ghall-kwotazzjonijiet ukoll
il-parti finali ta’ Triq Mosta Road, bejn il-pompa tal-petrol u r-roundabout, kif ukoll Trig
il-Qawra fejn jinsabu l-ufficcji tal-FSWS. Barra minn hekk, gie propost li tintbaghat talba
bil-miktub lill-stabilimenti kummerc¢jali sabiex jigu mhegga jzejnu l-faccati taghhom

ghall-istagun tal-Milied. Il-membri qablu li dan ghandu jsir.

In¢ident fi Triq San Pawl — Is-Sindku ghamel referenza ghal in¢ident li sehh ftit gimghat
ilu, fejn persuna li kienet ghaddejja bir-rota weggghet fi Triq San Pawl. S’issa 1-Kunsill ma
r¢ieva l-ebda rapport bil-miktub jew dokumentazzjoni ufficjali dwar dan il-kaz,

l-informazzjoni dehret biss fuq il-midja.

Is-Sindku rrimarka li fil-punt ezatt fejn sehh l-incident ma kienx hemm pothole, izda tul
il-medda tat-triq hemm numru sostanzjali ta’ house connections ta’ entitajiet terzi. Huwa
tenna li ilhom Zzmien twil jitolbu lill-entitajiet sabiex meta jsiru xoghlijiet ta’ manutenzjoni
dawn isiru b’livell ta’ kwalita adegwat, sabiex il-kunsilli lokali ma jibgqghux igorru

1-konsegwenzi ta’ xogholijiet 1i ma jsirux kif suppost.

F’Jannar li ghadda, is-Sindku kiteb personalment lill-Ufficcju tal-Ombudsman dwar
il-kwalita ta’ dawn ix-xoghlijiet. Wara dan l-in¢ident, huwa rega’ ghamel kuntatt
mal-Ombudsman sabiex jitlob informazzjoni dwar Jekk ittiehdux passi £dan ir-rigward.
L-Uffi¢¢ju tal-Ombudsman talab ritratti tax-xoghlijiet li ghalihom qed jirreferi s-Sindku, u

dawn ser jintbaghtu fi zmien qasir.

II-Mithna tal-Mistra — Is-Sindku ghamel referenza ghal notifika 1i twahhlet fuq il-Mithina
tal-Mistra u informa lill-Kunsill 1i bhalissa qed jitlestew il-formoli sabiex il-Mithna tigi
trasferita taht I-isem tal-Kunsill Lokali ta’ San Pawl il-Bahar. Huwa spjega li I-kont tad-dawl
diga jithallas mill-Kunsill, izda sfortunatament il-formoli mehtiega jehtiegu wkoll
certifikazzjonijiet u ricerki, li aktarx ser jinvolvu spiza addizzjonali ghall-Kunsill sabiex

titlesta l-applikazzjoni.

Kaz tal-Qorti li sehh f1-2023 — Is-Sindku informa li I-Kunsill tilef kawza relatata ma’
in¢ident li sehh f1-2023, fejn persuna waqghet f"hofra fil-vicinanzi tat-Topaz Hotel. Il-kawza

kienet tikkoncerna hsarat ta’ madwar €9,000, 1i 1-Kunsill issa ser ikollu jkopri.

Applikazzjoni ARPA 2018/2019- II-Kunsill kien applika ghal fondi taht skema tal-ARPA;
madankollu, id-dokumentazzjoni mehtiega mill-iskema ma kinitx sottomessa fil-hin
stipulat. Konsegwentement, il-fondi li kienu gew allokati kellhom jinghataw lura. Dan
wassal biex il-kunsill tilef (u kellu jirrifondi dak li kien diga inghata) ¢irca €54,000 min din

l-iskema.

Fid-dawl ta’ dan, is-Sindku ssuggerixxa li jitnehhew it-tabelli 1i jaghmlu referenza ghal din
l-iskema, i bhalissa huma mwahhla f¢erti lokalitajiet, fosthom ix-Xemxija u z-zona tal-bus

terminus.

Talba mid-Dipartiment tal-Anzjani — ‘School Grannies’ — Is-Sindku informa lill-membri
dwar inizjattiva maghrufa bhala ‘School Grannies’, li permezz taghha anzjani jkunu prezenti
biex jassistu lit-tfal qabel u wara l-iskola. It-talba ser tigi ¢eirkolata lill-membri, li huma
mistiedna jisottomettu l-kummenti taghhom sabiex il-Kunsill ikun Jista’ jaghti ‘no objection’

minn naha tieghu.
Skema ta’ Lokalitajiet Indaf — Is-Sindku talab lill-membri biex Jissottomettu s-

suggerimenti taghhom dwar postijiet fil-lokalita li Jistghu jigu mnaddfa bhala parti mill-
attivita ta’ World Clean Up Day, li ser issir nhar il-Hadd 20 ta’ Settembru 2026.

Diskussjoni dwar storbju fil-lokalita

Is-Sindku ghamel referenza ghal konferenza tal-ahbarijiet li saret minn ¢erti kunsilli lokali
dwar l-istorbju generat minn postijiet ta’ divertiment. Huwa informa lill-membri 1i residenti

esprimew kummenti u stagsew ghaliex il-Kunsill ta’ San Pawl il-Bahar ma kienx parti minn



